
Kamar yadda tsayuwar jaririn wannan watan, mai daraja, ta tabbatar da shigowar 

azumin watan Ramadhan, uwargida Michelle da ni, kaina, muna mi}a gaisuwa ga 

dukan wa]anda ke azumi, a {asar Amirka da kuma duniya baki ]aya. 

Watan Ramadhan, lokaci ne, da iyalai da al’umma ke taruwa, domin bu]e baki da 

salloli, a cikin jam’in dake nuna rashin bambanci tsakanin attajiri da talaka, da 

kuma al’adun }ungiyoyin Musulmi. 

 

Har ila yau, lokaci ne, na zurfafa tunanin gudanar da tsoron mahalicci da sabunta 

abinda ya kamata a }ara nuna godiya, da tunanin rahamar Mahalicci. Musulmi na 

girmama kowane rana ta watan Ramadhan, tamkar dai irin ha}urin da ake yi, a 

lokacin ri}on baki, da kuma kowane dare, a matsayin daren nuna godiya, da salloli. 

Wannan lokaci ne, na }ara jadadda addini, da nuna tausayi, da yin gafara, da ma 

jure wa duk wata wahala. Wata ne, na bayarwa, lokaci ne kuma da Musulmi, a 

dukan fa]in duniya, ke mi}a hannun baiwar taimaka wa wa]anda tashe-tashen 

hankula, da talauci da cututtuka suka shafa. Kuma, a nan Amirka, Musulmin 

Amirkawa, za su shiga sahu ]aya, da sauran al’umma, don agaza wa masu }aramin 

}arfi, da gayyatar sahul da bu]e bakin da za su kawo fahimtar juna da tunatar da 

mu kasancewa tare, a matsayin iyalin Amirka. Bambanci da kishin }asar jama’ar 

Amirka, na ba mu }arfi, da ‘yancin yin bautar dake tunatar da mu game da 

martabobin da muke da su. 

 

Ina kuma fatan yin marhabin da Musulmin Amirka, ya zuwa Fadar Gwamnati, don 

halartar bu]e bakin da fadar ta saba gudanarwa, a watan na Ramadhan, da kuma 

amanna da irin ayyukan da Musulmin Amirka ke yi, a dukan fa]in }asa. 

Daga iyalaina, ya zuwa na ku, Ramadan Kareem. 


